
NEWS AND ARTICLES

SERAH TUGAS KETUA UNIT PERANCANGAN STRATEGIK UiTM
CAWANGAN SARAWAK KAMPUS MUKAH

Penulis: Muhammad Shahimi Ariffin, Akmal Shafiq Badarul Azam, Shileyiusken
Mijen, Ting Hie Ling, dan Muhamad Nasarudin Sulaiman

MUKAH, 23 Januari 2026 - Maijlis serah tugas Ketua Unit Perancangan Strategik telah
berlangsung di Pejabat Unit Perancangan Strategik, Bangunan Setia Raja |, UiTM Kampus
Mukah. Maijlis ini menandakan peralihan kepimpinan baharu bagi sesi seterusnya, sekali gus
memperkukuh kesinambungan gerak kerja strategik universiti.

Penyerahan dokumen rasmi serah tugas
disaksikan oleh dua pegawai penting, iaitu En.
Akmal Shafiq Badarul Azam dan En.
Shileyiusken Mijen. Kedua-duanya merupakan
anggota pasukan yang memainkan peranan
besar dalam melancarkan operasi dan
pelaksanaan strategi unit sepanjang sesi
2023-2025. Kehadiran mereka mencerminkan
semangat kolaborasi serta penghargaan
terhadap usaha vyang telah digerakkan
sebelum ini.

Majlis yang diadakan secara sederhana itu turut disertai dengan sesi taklimat pencapaian
dan pelaporan tahun 2025. Taklimat tersebut memberi gambaran menyeluruh tentang
kejayaan, cabaran, serta hala tuju unit bagi memastikan kesinambungan strategi yang lebih
mantap pada masa hadapan.

Ketua Unit baharu, Dr. Ting Hie Ling, yang
merupakan pensyarah Bahasa Mandarin
dari Akademi Pengajian Bahasa UiTM
Kampus Mukah, secara rasmi menerima
amanah  kepimpinan. Pelantikan beliau
diyakini mampu membawa perspektif segar
dan memperkukuh lagi peranan unit dalam
menyokong agenda pembangunan strategik
kampus.

Majlis serah tugas ini bukan sahaja menjadi
simbol peralihan tanggungjaowab, malah
memperlihatkan komitmen berterusan UiTM
Kampus Mukah dalam memastikan
perancangan strategik dilaksanakan dengan
penuh profesionalisme dan berkesan.

